
Коми Республикаса Юралысь: “Культура отсалӧ йӧзкотырлы зумыда сӧвмыны”

Сергей Гапликов паныдасьліс Коми Республикаса культура да искусство юкӧнын уджалысьяскӧд. Накӧд воча сёрниын республикаса Юралысь висьталіс регионса Веськӧдлан котырлӧн культура да искусство сӧвмӧдан удж да планъяс йылысь, вочавидзис юалӧмъяс вылӧ, видлаліс сетӧм вӧзйӧмъяссӧ.


Сёрни панігӧн республикаса Юралысь аттьӧаліс культураса уджалысьясӧс йӧзкотыр сӧвмӧдӧмӧ пай пуктӧмысь да содтіс, мый быд мортлӧн олӧмын культураыс ворсӧ зэв тӧдчана роль.


“Культура мунӧ морткӧд сылӧн чужӧмсяньыс бӧръя лунъясӧдз. Лоас кӧ культураын, велӧдӧмын да дзоньвидзалун видзӧмын ставыс тыр-бур, миянгӧгӧрса мир кутас вочасӧн вежсьыны бурлань, йӧзкотырыс кутас падъявтӧг сӧвмыны водзӧ”, - юксис аслас видзӧдласӧн Сергей Гапликов.


Регионса юрнуӧдысь пасйис, мый республикаса Веськӧдлан котыр кужӧмӧн тӧждысьӧ культура вӧсна да татшӧм могъяс вылӧ босьтӧ федеральнӧй да гырысь уджъёрт-компанияяслысь сьӧм. 2017 воын республикаса сьӧмкудйын культура да туризм сӧвмӧдӧм вылӧ урчитӧма 1 миллиардысь унджык шайт (кольӧм во серти 20% вылӧ унджык).


Таво пӧшти куим пӧв содісны сьӧмкудкостса трансфертъясыс (36,8 миллион шайт). 48,1 миллион шайт воис федеральнӧй сьӧмкудйысь культура юкӧнын проектъяс вылӧ (кольӧм во серти кык пӧв унджык). Медводдзаысь федеральнӧй сьӧм сетӧны, медым выльмӧдны муниципальнӧй культура керкаясысь материально-техническӧй подувсӧ (“Меставывса культура керка” проект серти, 17,5 миллион шайт). Тайӧ сьӧмӧн сиктса 24 учреждениеын дзоньтасьӧны, ньӧбӧны колана сценавывса оборудование. Нӧшта 7,2 миллион шайт мӧдӧдӧма, медым отсавны Воркутаса кык театрлы. 9,3 миллион шайт муніс, медым эштӧдны Удора районса Кослан сиктын уна мога шӧрин.


Ӧні Коми Республикаса Веськӧдлан котыр зільӧ веськӧдны Комиӧ Россияса Президентлӧн резервнӧй фондысь сьӧм. Сэтчӧ сетӧма кык заявка: 1,9 миллион шайт вылӧ – медым ньӧбны Бонамичи клавесин, да 2,4 миллион шайт вылӧ – ньӧбны республикаса Вужвойтырлӧн шылада-драмаа театрлы автомашина.


Бизнес тшӧтш зіля отсасьӧ культуралы. “РУСАЛ” компания вичмӧдіс 27 миллион шайт – тайӧ сьӧм вылӧ кыпӧдісны Чимиавӧрӧк посёлокын прӧст кад коллялан социальнӧй шӧрин, “ЛУКОЙЛ” компания сетіс 6 миллион шайт – сы вылӧ дзоньталісны муниципальнӧй культура учреждениеяс, “Ренова” компания котыр – 6 миллион – культура юкӧнын проектъяс вылӧ. “Газпром” компаниякӧд ӧтвылысь котыртӧма скульптура серти симпозиум, капитальнӧя дзоньталӧма Ухтаын Культура двореч (компанияыс сетіс та вылӧ 150 миллион шайт).


2017 воын культурасӧ да искусствосӧ водзӧ сӧвмӧдӧны грантъяс отсӧгӧн (налӧн мындаыс – 9,3 миллион шайт). Таво Коми Республикаса Юралысь сетас 40 проект вылӧ ассяньыс грантъяс. Тайӧ отсӧг вылӧ драма театр, а сідзжӧ опера да балет театр ветлас Россияса каръясӧ гастрольясӧн, а тавося арын Сыктывкарын мунас “Мойдысь ордын” акань театръяслы III войтыркостса фестиваль.


“Ми и водзӧ на кутам вичмӧдны урчитӧм могъяс вылӧ сьӧм да видзӧдны, медым сійӧ воис колана йӧзӧдз. Позянлуныс уна. Окота, медым муниципалитетъяс татчӧ пырӧдчисны жӧ. Жаль, мый талун на пӧвстын унаӧн уджалӧны “курас-карас вылын”. Тадзи оз позь”, - кывкӧрталіс С.Гапликов.


Республикаса культураын уджалысьяскӧд регионса юрнуӧдысь видлаліс и мукӧд юалӧм: кыдзи дасьтыны культураын да искусствоын уджалысьясӧс, материально-техническӧй боксянь ёнмӧдны учреждениеяссӧ, сӧвмӧдны театр да кино, збыльмӧдны социальнӧй проектъяс.


Керӧс сиктса олысьяс нимсянь Кӧрткерӧс районысь шӧр культура керкаса уджалысьяс юалісны: стрӧитасны-ӧ сиктас выль культура керка, таво тулыснас воддзаыс сотчис да? Сергей Гапликов тшӧктіс культура министр Сергей Емельяновлы муниципалитетса юрнуӧдысьяскӧд ӧтвылысь во помӧдз лӧсьӧдны колана проект да сійӧс сьӧмӧн могмӧдӧм серти документъяс, сэсся пыртны объектсӧ матысса планъясӧ.


“Ми сёрнитчим Каналан Думаын миян депутатъяскӧд, мый кутам ӧтвылысь зільны, медым федеральнӧй министерствояс пыртасны республикаӧс культура объектъяс стрӧитан уджтасӧ. Бур эськӧ, артмас кӧ пыртны сэтчӧ и тайӧ культура керкасӧ. А оз кӧ, кутам корсьны мӧд петан туй”, - эскӧдіс С.Гапликов.


Аддзысьлӧм дырйи регионса юрнуӧдысь сетіс республикаса культураын тӧдчана уджалысьяслы канмусянь наградаяс.

*** Коми Республикаса Юралысьлӧн тшӧктӧм серти культура юкӧнын заслугаясысь да уна во сьӧлӧмсянь уджалӧмысь “Коми Республикаса почёта уджалысь” ним сетӧма

Евгений Алексеевич Чечеминлы – Ухтаысь “Ярегаса культура керка” муниципальнӧй учреждениеса директорлы;

Коми Республикаса Юралысьлӧн тшӧктӧм серти уджын вермӧмъясысь да уна во зіля уджалӧмысь “Коми Республика водзын заслугаясысь” Коми Республикаса отличие пасӧн наградитӧма

Елена Валерьевна Мениковаӧс – “Зарань” Сыктывдінса йӧзкост кипод уджъяслӧн керка” муниципальнӧй сьӧмкуд культура учреждениеса директорӧс;

Коми Республикаса Юралысьлӧн тшӧктӧм серти чин серти кывкутана могъяссӧ сьӧлӧмсянь олӧмӧ пӧртӧмысь “Коми Республикалы зэв бура служитӧмысь” Коми Республикаса отличие пасӧн наградитӧма

Валентина Васильевна Истоминаӧс – “Изьваса челядьлы искусство школа” содтӧд тӧдӧмлун сетан муниципальнӧй сьӧмкуд учреждениеысь баянӧн ворсны велӧдысьӧс;

Коми Республикаса Юралысьлӧн тшӧктӧм серти культура да искусство сӧвмӧдӧмӧ да видзӧмӧ пай пуктӧмысь Коми Республикаса Юралысьлысь аттьӧалӧм сетӧма

Татьяна Васильевна Калимовалы – “Зеленеч сиктса челядьлы искусство школа” содтӧд тӧдӧмлун сетан муниципальнӧй сьӧмкуд учреждениеысь велӧдысьлы;


Олеся Федоровна Якимовалы – “Эжваса челядьлы шылада школа” содтӧд тӧдӧмлун сетан муниципальнӧй асшӧрлуна учреждениеса директорлы.

02.09.2017
Глава Республики Коми: «Культура – это основа стабильного развития общества»

Сергей Гапликов встретился с работниками отрасли культуры и искусства Республики Коми. В формате живого диалога глава региона рассказал о работе и планах Правительства республики по развитию отрасли, ответил на вопросы и обсудил предложения, озвученные в ходе общения.
Открывая встречу Глава Республики Коми поблагодарил работников культуры за вклад в развитие общества, отметив исключительную роль культуры в жизни каждого человека.

«Культура – это всё. Она везде и во всём. Она пронизывает жизнь человека от рождения и до последних его дней. Культура - одна из трёх отраслей, наряду с образованием и здравоохранением, которой руководитель региона должен уделять особое и постоянное внимание. И я глубоко убеждён, что если в этих отраслях будет всё работать как часы, то и мир вокруг тоже начнёт преображаться. Это - основа стабильного развития общества», - подчеркнул Сергей Гапликов.

Глава региона отметил, что Правительство республики старается уделить отрасли культуры максимальное внимание и использует для этого все имеющиеся возможности, в том числе привлекая федеральные средства и средства крупных компаний-партнёров. В 2017 году в бюджете Республики Коми на развитие культуры и туризма заложено более 1 миллиарда рублей, что на 20% больше по сравнению с прошлым годом.

В этом году почти в три раза увеличен объём межбюджетных трансфертов [36,8 млн рублей – прим.]. 48,1 млн рублей получено из федерального бюджета на реализацию культурных проектов, что вдвое выше уровня прошлого года. Впервые получено федеральное финансирование на укрепление материально-технической базы муниципальных домов культуры по программе «Местный дом культуры» [17,5 млн рублей – прим.], что позволило провести ремонты и приобрести необходимое сценическое оборудование в 24 сельских учреждениях республики. Ещё 7,2 млн рублей направлено на поддержку двух воркутинских театров – драматического и театра кукол. 9,3 млн рублей – на завершение строительства многофункционального центра в селе Кослан Удорского района.

В настоящее время Правительство Республики Коми ведёт активную работу по привлечению средств из резервного фонда Президента Российской Федерации. Поданы две заявки: 1,9 млн рублей на приобретение клавесина Бонамичи и 2,4 млн рублей на приобретение автотранспорта для Национального музыкально-драматического театра Республики Коми.

В поддержке отрасли активно участвует бизнес. Компания «РУСАЛ» выделила 27 млн рублей на строительство социально – досугового центра в посёлке Чиньяворык Княжпогостского района, «ЛУКОЙЛ» - 6 млн рублей на ремонт муниципальных учреждений культуры, группа компаний «Ренова» - 6 млн рублей на проекты в сфере культуры. Совместно с компанией «Газпром» проведён скульптурный симпозиум, капитально отремонтирован Дворец культуры в Ухте [компания «Газпром» выделила 150 млн. рублей – прим.].

В 2017 году в полном объёме сохранена грантовая поддержка в сфере культуры и искусства [9,3 млн. рублей – прим.]. В этом году гранты Главы Республики Коми получат 40 проектов. Благодаря этой поддержке театры драмы, оперы и балета смогут выехать в гастрольные туры по городам России, а в Сыктывкаре этой осенью пройдёт III Международный фестиваль театров кукол «В гостях у Мойдыся».

«Мы не собираемся останавливаться. Мы намерены выделять целевые средства, чтобы они адресно доходили до тех, кто крайне нуждается в них, и чтобы мы видели качественные изменения. Для этого применяется и грантовая поддержка, и возможности «Народного бюджета», и субсидирование отдельных затрат. Но вместе с тем хочется усилий совместных, чтобы в этот процесс активно включались и муниципалитеты. К сожалению, многие вопросы по отрасли культуры на муниципальном уровне сегодня решаются по остаточному принципу. Это неправильно», - заявил Сергей Гапликов.

В ходе общения глава региона обсудил с деятелями культуры республики вопросы обеспечения отрасли кадрами, укрепления материально-технической базы, развития театров и киноискусства, реализации социальных проектов.

Работники центрального дома культуры Корткеросского района задали вопрос от имени жителей села Керес: весной там сгорел сельский клуб, планируется ли строительство нового? Сергей Гапликов поручил министру культуры Сергею Емельянову совместно с руководством муниципалитета до конца текущего года разработать проектно-сметную документацию и включить объект в ближайшие планы.

«Мы договорились с нашими депутатами в Государственной Думе о том, что на уровне федеральных министерств будем добиваться, чтобы республику включили в программу строительства новых объектов культуры на селе. И этот дом культуры мог бы стать одним из таких объектов. Но даже если не получится привлечь на его строительство федеральные деньги, значит будем искать другие возможности, чтобы решить эту задачу. Будем над этим работать», - отметил Сергей Гапликов.

 

В рамках встречи Глава Республики Коми также вручил государственные награды выдающимся работникам региональной отрасли культуры.

 

 
*** Распоряжением Главы Республики Коми за заслуги в области культуры и многолетнюю добросовестную работу звание Республики Коми «Почётный работник культуры Республики Коми» присвоено
Чечемину Евгению Алексеевичу – директору муниципального учреждения «Ярегский дом культуры» муниципального образования городского округа «Ухта»;

 
распоряжением Главы Республики Коми за достигнутые трудовые успехи и многолетнюю плодотворную работу знаком отличия Республики Коми «За заслуги перед Республикой Коми» награждена
Меникова Елена Валерьевна – директор муниципального бюджетного учреждения культуры «Сыктывдинский Дом народных ремёсел «Зарань»;

 
распоряжением Главы Республики Коми за добросовестное исполнение должностных обязанностей знаком отличия Республики Коми «За безупречную службу Республике Коми» награждена
Истомина Валентина Васильевна – преподаватель по классу баяна муниципального бюджетного учреждения дополнительного образования «Ижемская детская школа искусств»;

 
распоряжением Главы Республики Коми за вклад в развитие и сохранение культуры и искусства благодарность Главы Республики Коми объявлена
Калимовой Татьяне Васильевне – преподавателю муниципальной бюджетной организации дополнительного образования «Детская школа искусств с. Зеленец»;

Якимовой Олесе Федоровне – директору муниципального автономного учреждения дополнительного образования «Эжвинская детская музыкальная школа».

